
Ụmịedemede   

Nchọcha a lebara anya na mgbamonwe na ndapụ ụda n’Igbo mgbagougwu nke dị na mpaghara Nsụka. Ọtụtụ 
mgbe, ndị Igbo ụfọdụ esighi na mpaghara Enugwu-Ezike na Iheaka, na ndị sigasị n’agbụrụ mba ọzọ bi n’ala 
Igbo na-enwe ihe mgbagoju anya n’ihe gbasara nghọtami Igbo ndị mgbagougwu na-asụ ọ kacha nke ndị 
Enugu-Ezike na Iheaka Igbo. Ọnọdụ a so na nnukwu ihe na-ebuta ọgbatuhie na mmekọrịta mmadụ na asụsụ 
n’ala Igbo. Mbunuuche nchọcha a bụ inyocha na ịchọpụta mgbamonwe, na ndapụ ụda n’ogo ụda na okwu 
n’olundị ndị Enugu-Ezike na Iheaka Igbo dị na mpaghara Nsụka. Ọchọcha ji atụtụ sosiolingwistiks wee 
mee nchọcha a. E jiri ajụjụ ọnụ na nọrọ lere wee nakọta ngwa nchọcha site n’aka ndị ntorobịa na ndọ okenye 
ndị EnuguEzike na Iheaka na-asụ asụsụ epum ha. E gosiri ngwa nchọcha ụfọdu a nakọtara na tabuul, 
kọwasịa ha ma hazie ha nke ọma. Ọchọcha chọpụtara n’agbanyeghi na mgbamonwe na ndapụ ụda n’asụsụ 
na-ebute adịmiche na mkpọpụta nakwa ndeputa ụda na mkpụrụokwu, mpụtara ha na-abụ otu ihe. Ọchọcha 
chọpụtakwara na e nwere mgbamonwenwe asụsụ n’ogo ụda na okwu n’Enugu-Ezike na Iheaka Igbo. Ọ 
chọpụtakwara na ndị Enugu-Ezike na-enwekarị ndapụ mkpụrụụdaasụsụ n’ụfọdụ okwu ha. Ọchọcha kọwara 
na ihe na-ebutekarị mgbamonwe na ndapụ ụda gụnyere mbịakọta asụsụ, mpaghara ebe ndị bi, afọ mmadụ 
dị, ogo agụmakwụkwọ, ọrụaka, na ikwu okwu ọsịsọ. Nchọcha a ga-arụ ọrụ dị ka ebe ntuzi aka nye ndị 
ọchọcha ọzọ, ụmụ akwụkwọ, na ndị nkuzi n’amụmamụ na nkụzi asụsụ Igbo.  

  

Isi Nke Mbụ  

Mkpolite          

Mgbamonwe asụaụ na-arụtụ aka n’ọnọdụ ma ọ bụ mgbe a na-enweta ụdaokwụ dị n’otu asụsụ ma ọ 
bụ olundị n’ụzọ dị iche iche mana mpụtara ha anaghị agbanwe kama mpụtara ha na-abụ otu ihe. Ọnọdụ a 
na-apụtakarị ihe na nkọwa asụsụ n’ogo ụda, okwu, nkebiokwu ma ọ bụ n’ahịrịokwu. N’ọnọdụ a, onye ma 
ọ bụ ọtụtụ ndị ọsụụ asụsụ na-ekwu otu ihe n’ụzọ dị iche iche nke nwere mgbado ụkwụ n’ebe ma ọ bụ 
mpaghara ọ nọ. Ọtụtụ ihe na-ebuta/akpalite mgbamonwe n’asụsụ gụnyere mpaghara ebe ọsụụ asụsụ bị, ogo 
agụmakwụkwa, ogo ọpụpụ na mbata, akaọrụ onye, ՝otu ọsụụ asụsụ hụtara onwe ya, mbụm oke ma ọ bụ 
nwunye, afọ ọsụụ asụsụ dị, ogo mmekọrịta ọsụụ/mmadụ na ibe ya dgz. Ịmaatụ, na mpaghara Nsụka nke 
Igbo mgbago ugwu na Steeti Enugu, o nwere mpaghara na-akpọ ọka azamkpa, nwekwa mpaghara na-akpọ 
ya azəzə, nwekwa ndị na-akpọ ya ọka. E nwekwara ndị na-akpọ ‘busi cat’ ihe ndị a: nwobishi, nwọ́bara, 
obəshi, buusu dgz. N’Igbo, e nwere ọtụtụ mgbamonwe nke ọtụtụ ihe na-akpalite dị ka anyị si kwuo. N’ala 

Igbo, ndị mmadụ bicha na mpaghara dị iche iche, ma nọkwara n’ogo nakwa ọnọdụ dị iche iche dị ka anyị 
si kọwaa. Nke a mere n’ọtụtụ mgbe, o nweghi mpaghara ha na ndị bi na mpaghara ọzọ na-asụ otu ụdị asụsụ 
Igbo. Etu a ka ọ dị na ndị bi n’ime ime obodo na ndị bi n’ebe mepere emepe, ndị gụrụ akwụkwọ na ndị na-
agụghị, ndị ntorobịa na ndị na-eme okenye dgz. Ihe ndị a niile socha n’ihe mere na e nwere ọtụtụ olundị 
nakwa asụmiche n’ala Igbo, ọ kacha n’Igbo mgbagougwu.       

Ndapụ na-apụta ihe mgbe a na-ekwu okwu ọsịsọ. Ọ na-ebutakwa mgbamonwe n’olundị ụfọdu 
n’Igbo dị ka, Ọnịcha , Ọhaọzara, Enugwu- Ezike na mpaghara ndị ọzọ gasị.  Ọ na-adị ire mgbe 
mgbụrụụdaasụsụ abụọ nọdebere onwe ha, otu wee dapụ ma ọ bụ ghara ipụta ihe chaa n’akpọmụda ya ebe 
otu nke ọzọ ga-apụta ihe. Ndapụ dị ụzọ abụọ - ndapụ ụdaume na ndapụ mgbochiume. Ụdị abụọ ndapụ 
pụtachara ihe n’Igbo mgbagougwu.       

Mgbamonwe asụsụ bụ nna ochie mgbanwe asụsụ maka na mgbamonwe na-akpali ma na ebutakwa 
mgbanwe n’asụsụ. N’ime asụsụ ma ọ bụ olundị ọ bụla, mgbamonwe naadịgasị na ya. N’ala Igbo, e nwere 
mgbamonwe asụsụ n’ogo dị iche iche, mana ebe mgbado ụkwụ anyị n’ihe ọmụmụ a bụ mgbamonwe na 
ndapụ asụsụ n’ogo ụda na okwu.  
Mgbamonwe asụsụ a nwekwara ike ịpụta ihe na mọfịm ma ọ bụ na fonim ma na-ebutekwa mgbanwe ụda 
dị n’okwu ahụ mana mpụtara ha bụ otu ihe. Na mpaghara Igbo dị iche iche, a na-enwe ndị si n’agbụgbụrụ 
asụsụ ndị ọzọ dị iche iche bịakọta ọnụ dị ka ndị si mba ọzọ lọta, ndị azụmahịa, ndị na-eje eje abata abata, 
ndị gụrụ akwụkwọ, ndị na-agụghị, nwoke, nwaanyị, ndị okenye, ndị ntorobịa, ndị ọrụaka dịgasị iche iche, 
ndị bigasị ebe dị iche iche, na ndị ha na obodo ndị ọzọ gbara agbataobi. Ọnọdụ a niile nwere ike ibuta 
mgbamonwe n’asụsụ dị ka anyị ga-ahụ na nkọwa anyị ga-enye na nchọcha a. E meela ọtụtụ nchọcha n’ihe 
gbasara mgbamonwe, na ndapụ ụda (Nweze na Ugwuona 2018, Agbedo 1998, Ugwuona 2013) n’Igbo mana 
e nwebeghị ezi chọcha e jiri asụsụ Igbo kpọmkwem mee n’ihe gbasara mgbamonwe na ndapụ asụsụ n’ogo 
ụda na mkpụrụokwu n’olundị ndị Igbo ọ kacha n’Igbo mgbagougwu. Ọ bụ nke a kpatara ebumnuche 
nchọcha a ji bụrụ ịchọpụta mgbamonwe na ndapụ asụsụ n’ogo ụda na okwu na nsụnampaghara Enugu-
Ezike na Iheaka dị na Nsụka nke Igbo mgbagougwu; nakwa ihe na-ebute ya bụ mgbamonwe asụsụ na 
nsụnampaghara ndị ahụ. A ga-eme nke a site n’ịsa ajụjụ ndị a:  

i. Kedu gasị okwu na-egosi mgbamonwe asụsụ n’ogo ụda na mpaghara Enugu-Ezike na Iheaka? ii. 
Kedu gasị okwu na-egosi mgbamonwe asụsụ n’ogo okwu na mpaghara Enugu-Ezike na  

Iheaka?  
iii. Kedu gasị okwu na-egosi ndapụ mkpụrụụdaasụsụ na mpaghara Enugu-Ezike?  

  

Isi nke abụọ  

Ntulegharị Agụmagụ   

Na ntulegharị agụmagụ a, e lebara anya n’isiokwu ndi a: ntulegharị n’isiokwu mgbamonwe n'ogo 
mkpụrụokwu, mgbamonwe n'ogo ụda, mgbanwe ụda site na ndapụ mgbochiume,  mgbamonwe 
 asụsụ  n'ogo ụda  site  na mkpọnuume na mgbamonwe asụsụ site n'ogo mkpọniimi.  

            Mgbamonwe asụsụ na-apụta ihe mgbe asụsụ nwere ụdị dị iche iche, bụ nke nwere ụdị dị iche iche 
n’ebe ma ọ bụ ọnọdụ dị iche iche (hụ Wardhaugh, 2015:149; Ugwuona, 2014, 2017a&b, 2018, 2019; 
Ugwuona and Onwuka 2014; Agbedo 2001, 2003, 200, 2015,). Ụdị a dịgasị iche iche ka e nwere ike ịsụ ma 
ọ bụ ịkpọpụta n’ebe ma ọ bụ ọnọdụ dị iche iche. N’ihe ọmụmaatụ ya, Wardhaugh jiri okwu Bekee dị ka 
‘singing’ na ‘fishing’ kọwapụta ya nke ọma. Oge ụfọdụ a naakpọpụta ha dị ka ‘singin’ na ‘fishin’. Ụda 
ikpeazụ n’okwu ahụ ka e nwere ike ịkpọ mgbamonwe asụsu (ng) nke nwere ụdị abụọ [ŋ] na singing na [n] 
na singin. A ga-ahụta mgbamonwe n’asụsụ ọzọ n’okwu Bekee dị ka ‘farm’ na ‘far. Oge ụfọdụ a naghị 
akpọpụta r; ọ dị etu a, e nwere mgbamonwe (r) ụdị abụọ [r] na Ø (ya bụ nọọtụ). N’asụsụ Bekee, ‘th’ nwere 
ụdị mgbamonwe ndị a:  [θ], [t], ma ọ bụ [f], dị ka ọ dị na mkpọpụta with, wit, or wif. N’asụsụ Igbo, a 

gaahụtakwa ụdị mgbamonwe a. imaatụ, ala na ana, etu a na otu a, n’olundị ndị Igbo a ga-ahụkwa okwụ dị 
ka akwụkwọ na ọkụkọ. Na mpaghara ụfọdụ, a na-akpọpụta ha dị ka aụkwọ na ọụkọ na-etinyeghi ‘kw’ na 
‘k’ nke mbụ dị na ha. Etu a e si kpọpụta ha n’ụda nke mbụ na abụọ ka e nwere ike ịkpọ mgbamonwe asụsụ 
(akw) na (ọk), na ha. N’imaatụ (i) e nwere mgbamonwe asụsụ ụdị abụọ (kw) nke nwere [kw] na nke nwere 
[Ø], (ya bụ nọọtụ ma ọ bụ enweghi). Etu a kwa ka ọ dị n’ihe ọmụmatu nke (ii) osisi: nke nwere mkpọpụta 
osisi ma ọ bụ oisi. A na-enwetakwa ụdị mgbamonwe a na ndapụ mgbochiume n’olundị ụfọdụ n’asụsụ Igbo 
dị ka na EnuguEzike, Ọhọzara, Ọnịcha na Iheaka.    
 Nordọuist (2017) nakwa Ugwuona (2015) kọwara na ndapụ mgbochiume na-eme ka a na-akpọpụta okwu 
ngwa ngwa ma meekwa ka mkpọpụta mkpụrụokwu dị mfe. Mgbanwe ụda na-adị n’ihi ndịiche dị na 
mkpụrụokwu. Otu e si akpọpụta okwu mgbe mmadụ kpachara anya gbanwee otu o si akpọpụta okwu so na-
ebute mgbamonwe n’ọlundi na n’asụsụ ndị ọzọ dị iche iche. Ọ na-adịkwa site na mbịakọta asụsụ na asụsụ 
ndị ọzọ. Ager (2012) kwadosiri nke a ike mgbe o kwuru na mgbe ndị Norman French batara n’obodo 
England, asụsụ French na asụsụ Bekee bịkọtara ma metụtakwa. Mmetụta a bịara kpalie mgbamonwe 
n’asụsụ Bekee. Ager kọwapụtara na mkpụrụokwu puku iri si n’asụsụ French batara n’asụsụ Bekee ma 
gbanwee mkpụrụ ụda dị na mkpụrụokwu ụfọdụ dị n’asụsụ Bekee. Mgbamonwe asụsụ n’ogo ụda na-eme ka 
mkpụrụ ụdaasụsụ dị n’okwu ụfọdu gbanwee ụda ha. Dịka o siri kọwapụta, ụfọdụ mkpụrụ ụda ndị gbanwere 
n’asụsụ Bekee bụ cw, sc dgz. Ha ewerezie ụda ọu, sh, dị ka cwen => ọueen, scip => ship. N’asụsụ Igbo, e 
nwere mgbamonwe na mkpụrụ ụda dị n’okwu Izugbe Igbo ndị a.   

/h/ => arụ, alụ , ẹhụ, ẹshi   

/l/ => alị, anị, ana   

/l/ => ụlọ, ụnọ, ụyọ   

/f/ => ofe, ohe, ove   

Na mkpụrụokwu Igbo ndị ahụ dị n’elu, mkpụrụ ụda dị n’etiti gbanwechara mana o buteghi mpụtara 
ozo nye ha. Ogo ụdaolu ha bụkwa otu, òtù ụdaolu nke ọ bụla nọ na ya ka bụkwa otu ihe ahụ.  

Mgbamonwe ụda site na ndapụ Mgbochiume   

Ihe ọzọ na-ebute mgbamonwe n’ụda bụ ndapụ mgbochiume. Nordọuist (2017) kwuru na ọ bụ ndapụ 
mkpụrụụda n’okwu. Ndapụ ụda bụ iwepu otu ụda ma ọ bụ abụọ n’ụdaume ma ọ bụ mgbochiume, nkebiahịrị 
n’okwu. Dịka o si kwuọ, a na-eme nke a ka a kpọpụta mkpụrụokwu ọsịsọ ma mee ka ọ dịkwa mfe na 
mkpọpụta. Ndapụ naemetụta mgbamonnwe ụda mkpuruọkwu dị n’asụsụ ma ọ bụ n’olundị ụfọdụ.     

Mbamonwe Asụsụ Site na Mkpụrụokwu  

N’asụsụ ọ bụla, mgbamonwe bụ okwu ma ọ bụ asụsụ dị iche iche ndị mmadụ na-eji akọwapụta otu 
ụdị ihe. Labov (19972: 94) kọwapụtara na mgbamonwe na Iingwiistiks bụ ụzọ a haziri ahazi e ji  ekwupụta 
otu ihe n’ụzọ dị iche iche. Dịka ụkpụrụ a tọgbọrọ maka mwube okwu jiri dị iche, otu ahụ ka mgbamonwe 
n’ogo mkpụrụokwu ga-ejikwa dị iche iche mana mpụtara ha bụ otụ ihe. Ugwuona (2013), Ugwuona na 
Nweze (2018) kọwakwara mgbamonwe asụsụ dị ka otu okwu otu onye ma ọ bụ karia kwuru n’ụzọ ma ọ bụ 
ebe dị iche iche mana mpụtara ha bụ otu ihe. Ugwuona kọwakwara na mgbamonwe asụsụ na-apụtakarị ihe 
n’ogo ụda, okwu. Wardhaugh (2015, 14) gosipụtara mgbamonwe asụsụ n’asụsụ site n’okwu Bekee etu a:  

/ng/:      [ɳ], [n]          singing, singin      
                           /th/:        
[Ɵ], [t] [f]       with, wit, wif   

 Labov (1972a) kọwakwara na a bịa n’okwu Bekee a bụ ‘farm’ na ‘far’ na oge ụfọdụ na a anaghị akpọpụta 
ụda /r/ dị na ha. N’ụzọ dị otu a, e nwere mgbamonwe asụsụ, nke nwere [r] na nke enweghi  e ji akara a: / Ø 
/ egosipụta.  

 Mgbamonwe okwu nke abụọ dị ka Jannis (2000) siri kọwapụta bụ ndịna ihe ndị ahụ dị ka mkpọaha. 
Ụdị mkpụrụokwu a nabatara iji mgbanwe kelingwiistiks mee ihe maka na ha nwere ụdị ụzọ ihe atọ. Ha dị 
ala na ndịna nghọta mkpụrụokwu, ha na-abata mgbe o bụla n’okwu ndị ntọrobịa, ha metụtakwara ọtụtụ ihe. 
Asụsụ niile na-agbanwe ma dị iche site n’otu ebe ruo n’ebe ọzọ. Dịka e si gosi n’ọwa a, 
www.bl.uk/learning/langust/sonnds/regional-voius/leụicalvariation/  a na-enwe mgbamonwe asụsụ dị 
iche site na mkpụrụokwu na nkebiahịrị site n’itule otu e ji asụ asụsụ bekee n’ebe dị iche iche nakwa n’akụkụ 
otu dị iche iche. Ọ gara n’ihu kwuo sị na ebe ọ bụ na anaghị asụzicha olundi n’ọtutu ebe, e nwere ọtutu 
mgbamonwe asụsụ dị iche iche n’okwu na London. E gosipụtara nke a site n’ọtụtụ okwu ndị ha ji amata 
achịcha n’obodo ha. Ọ gara n’ihu kwuo sị na n’ebe ụfọdụ, a na-akpọ “barm cake”, ebe ọzọ a kpọọ ya “bread 
cake”. Na Derby ha na-akpọ ya “cob”, Coventry na-akpọ ya “batch. N’ụzọ okwu ndị a niile a na-akọwapụta 
aha ihe bụ achịcha.  
Mgbe mmadụ abụọ na-ekwu okwu, ha na-emepụta mkpụrụokwu. Mgbe ụfọdụ, o nwere ike bụrụ otu onye 
ahụ naekwu okwu n’udị ọzọ. Iji maaatụ n’olundị ‘Mbieri, mgbe onye Mbieri dị na Steeti Imo na-ekwu 
okwu, ọ nwere ike ikpo mmadụ onye asị. Ọ gaakwa n’ihu n’okwu ya, o nwere ike kpọọkwa onye ahụ onye 
àbà (lier), o gaakwa n’ihu, o nwere ike sị na onye ahụ bụ onye ụghà (lier).   

Nchịkọta ntulegharịkọta agụmagụ  

N'isi nke abụọ a, a tulere agụmagụ n'isiokwu atụtụ njiarụọrụ, mgbamonwe asụsụ site n'ogo 
mkpụrụokwu, mgbamonwe asụsụ site n'ogo ụda, mgbamonwe asụsụ site na ndapụ mgbochiume.  

Isi nke atọ  

Usoro Nchọcha.   

Usoro nchọcha a bụ nke nkọwa. Nchọcha nkọwa dị ka Umo na Ezema (2007:43) siri kọwaa bụ 
usoro nchọcha gaenyere aka ịghọta nke ọma otu ihe siri kwụrụ. Iwuala, Ogbuebor, Ohen na Onwegbu 
(1992:7), kọwara ya dịka nchọcha na-achọ ọsịsa nye ajụjụ n’ihe na-eme ụgbụ a na gburugburu anyị. 
Mbunuuche ya bụ inwete ngwa nchọcha maka nkọwapụta ihe. Onye nchọcha ji usoro akọwapụta otu ihe si 
kwụrụ na otu o si hụ ihe.   

Ebe Nchọcha   

Ebe nchọcha gbadoro ụkwụ na mgbamonwe asụsụ dị n’ihe ọmụmụ soshiolingwistiks. Mpaghara 
ebe chọchọ bụ Enugu-Ezike na Iheaka, mpaghara Nsụka, Igbo mgbagougwu.  

   

Ndị e jiri mee nchọcha   

Ndị e jiri mee nchọcha bụ ndị ụmụ afọ Enugu-Ezike na Iheaka bigasị na be ha, nakwa ebe ndị ọzọ 
dị iche iche n’ala Igbo.   

Ngwa nchọcha   

Na nchọcha a, ọchọcha jiri ajụjụ ọnụ mee ngwa nchocha ya. O mere nke a site n’ịgba ndị nwoke na 
ndị nwaanyị ajụjụ ọnụ; ụfọdụ ga-eme ka ha kọwapụtaba ma naakpọgasị aha ihe ụfọdụ nke ga-enyere 
ọchọcha aka ichọpụta mgbamonwe asụsụ n’ogo ụda na okwu dịgasị n’asụsụ ha. Ọchọcha gbara ndị Enugu-

Ezike na ndị Iheaka ajụjụ ọnụ na be ha dị iche iche, ndị bi n'ogige ụlọ akwụkwọ mahadum Naịjirịa, Nsụka, 
nakwa mpaghara ala Igbo ndị ọzọ, hazie ma kọwasị a ha.   

Isi nke anọ   

Nnyocha ngwa nchọcha   

N’isi nke a, ọchọcha nyochara ngwa nchọcha o nwetere site n’ajụjụ nchọcha ma kọwasị ụfọdụ na 
tebuul. Anyị ga-etinye sọsọ akara ụdaolu elu na mkpụrụokwu nke izizi nwere akara ụdaolu elu n’okwu 
ọmụmaatụ dịgasị na ngwa chọcha, ka akara ụdaolu ghara ijuputa ebe niile, nakwa ka mkpọpụta ihe e dere 
dị mfe.  

Ọsịsa maka okwu gasi na-egosi mgbamonwe asụsụ n’ogo ụda n’asụsụ ndị Enugu-Ezuke na Iheaka dị 
na mpaghara Nsụka nke Igbo mgbagougwu.  

Mgbamonwe asụsụ n’ogo ụda site na mpaghara Enugu-Ezike na Iheaka, Nsụka, Igbo mgbagougwu:  

 /s/:     [s], [sh]      i´si, ishi                      ‘head’  
/a/:     [a], [e]       a´fere, efere                ‘plate’   

/r/:     [r], [d]       je´ere, jeede                   ‘going’,   

/r/:     [r], [d]       sụ´ụrɛ, sụ´ụdɛ                       
‘pounding’  

N’ihe ọmụmaatụ dị n’elu, ndị mpaghara Iheaka na EnuguEzike na-akpo ishi, ndị Likke-Iheaka ha na ndị 
Obollo nwere agbata oke na-akpọ “isi” maka na ndị Obollo na-asụ “isi”, ndị Likke bidebere ndị Obollo na-
asị jeere nakwa sụụrɛ, ebe ndị Enugu-Ezike na Iheaka ndị ọzọ na-asụ “jeede” na “sụụdɛ”.  

Tebuul nke mbụ: ọsịsị maka okwu gasị na-egosi mgbamonwe asụsụ n’ogo okwu na mpaghara Enugu- 
Ezike na Iheaka.  

Okwu gasị na-egosi mgbamonwe asụsụ n’ogo okwu na mpaghara Enugu-Ezike na Iheaka.  

 Igbo  
Izugbe   

Enugu-Ezike  Iheaka  Bekee   

1.  a՛balị   ụchị´chị  ɛnyasə  night   
2.  asị՛   a՛ghụghọ, ụ´kaeufu  ụ´kaeufu, ụya՛, asə  lie   

3.  a՛kpụ   Ogodo, jiapa, aryịbọ  ja՛apụ, ogodo   cassava   

4.  e՛zi/a՛ma   iheezə  icheezə  Compound  
5.  ọ՛ka   a´zəzə, azamkpa,    ọ՛ka, aza´mkpa, a´zəzə  maize   

6.  Puusu  obishi   nwọ´bara,   Cat  
7.  e´wo  haai!   wuue!  Surprise  
8.  u՛gbo   ime´ọrə  ime´arə  farm   
9.  ugbu՛a   ọ՛shụa    nwọ´shụa  now   
10.  oke՛   oke՛rekwu   oke՛rekwu   rat  

Ka anyị si nweta pasenti mgbamonwe n’okwu na tebuul dị n’elu bụ: ọnụọgụ okwu/100 x100/1  

N’ajụjụ nke abụọ (ii) nakwa tebuul nke abụọ dị n’elu, ọchọcha chọpụtara na mgbamonwe dị na mkpọpụta 
okwu ndị bị na mpaghara Enugu-Ezike na Iheaka site na mkpụrụokwu dị na tebulu a dị n’elu dị pasenti iri 
asatọ (80%). Nke a naatuzi aka na mgbamonwe asụsụ n’ogo okwu pụtara ihe na mpaghara ahụ.  N’aka nke 
ọzọ, okwu ụfọdụ ndị Enugu-Ezike na nke Iheaka nwere ebe ha yitere onwe ha.  Imaatụ, okwu nke ise na 
nke iri nwere otu ụdị mkpọpụta. Ọ chọpụtakwara na na-agbanyeghị ndịiche ndị a, mpụtara ha ebuteghị 
nghọta ọzọ n’izugbe ha.  

Ọsịsa maka ndapụ mkpụrụụdaasụsụ na mpaghara Enugu-Ezike  

Tebul nke abụọ na-egosi ndapụ mkpụrụụdaasụsụ na mpaghara Enugu-Ezike   

ngụ  Iheaka  Enugu-Ezike  Mpụtara na Bekee  
i  e՛r՝uru՛   ՛e՝uru՛   Worm  
ii  a՛rụ՛rụ  a՛ụ՛rụ  Insect  
iii  ՝ọr՝əra  ՝ọ՝əra  a type of snake  
iv  ՝ir՝ur՝e  ՝i՝ur՝e  Grass  
v  a՛r՝əra՛  ՛a՝əra՛  A type of millipede  

  

E lee anya n’okwu ndị mpaghara Enugu-Ezike dịgasị na tebul dị n’elu, (i-v) /r/ nke mbụ batachara na ha 
dapụchara we butecha mgbamonwe n’okwu ha site na nke ndị mpaghara Iheaka Igbo.   

  
Ndapụ mgbochiume ndị ọzọ na-ebutakwa mgbamonwe na mpaghara Enugu-Ezike dị na Nsụka:   

i.  Onyishi → oishi ‘boss’  ii.  Ọkụkọ → ọụkọ, “foul”  iii.  Ɛkwụkwọ → 
ɛụkwọ, ụda “book”  iv.  Osisi      → oisi “stick”  
v.  Oyibo   → oibo “person’s name” vi.  Mbena   → mbenie   “here”   

N’ihe ọmụmaatụ dịgasi n’elu, mkpụrụụdaasụsu nke abụọ  
/ny, k, kw, s, y/ (i-v) batachara n’okwu ndị mpaghara EnuguEzike dapụrụchara adapụ. Na okwu nke ikpazụ, 
(vi), ụdaume ihu ala oghe njasa /a/ ikpeazu dapụrụ ma gbanwue were ọdidi ụdaume ihu elu ntachi njasa /i/ 
na ụdaume ihu ala etiti ntachi etiti njasa /e/. Ọ ga-adị mma ịkọwapụta na n’ịkpọpụta okwu ndị ahụ gasi na 
mpaghara Iheaka, o nweghi ndapụ a na-ahụta na ha.   

Isi nke ise  

Nchịkọta na ntunye aro   

Na nchọcha a, ọchọcha chọpụtara na mgbamonwe asụsụ n’ogo ụda, okwu, nakwa ndapụ 
mkpụrụụdaasụsụ pụtara ihe n’asụsụ ndị Igbo bi n’Enugu-Ezike na Iheaka dị na mpaghara Nsụka, Igbo 
mgbagougwu. Na nchọpụta niile a, o doro anya na mgbamonwe asụsụ bụ otu onye ma ọ bu karịa 
ikwuputa/ikpọpụta otu okwu n’ebe ma ọ bụ n’ụzọ dị iche iche mana mpụtara ha bụ otu ihe. Mgbamonwe 
asụsụ so n’amụmamụ soshiolingwistiks dị ezigbo mkpa. Ihe naebutakarị mgbamonwe n’asụsụ n’obodo dị 
iche iche, nke Enugu-Ezike na Iheaka so n’ime ya gụnyere mpaghara ebe ndị bi, mbịakọta asụsụ, otu ọgbọ, 
ọrụaka, mmetuta asụsụ, enwem ikike na ikikere, ogo agụmakwụkwọ, afọ ole mmadụ dị, ogo ọpụpụ na 
mbata, dgz. Mgbamonwe asụsụ na-ebute mgbanwe na nhapụ asụsụ. Ọ bụrụ na ndị ntorobịa na-abami abami 
na mgbamonwe asụsụ nke ukwu, ọnọdụ ahụ nwere ike ikpali mhapụ asụsụ ma ọ bụkwanụ mee ka asụsụ 
sobe ụzọ ọnwụ. Uru dị na mgbamonwe asụsu bụ na ọ na-enye aka ka a ghọta ka ndị bi na mpaghara dị iche 
iche n’obodo ọ bụla si asụ asụsụ, nke Igbo mgbagougwu sokwa na ya. Ọ na-emekwa ka okwu ma ọ bụ 

mkpụrụokwu dị n’asụsụ bawanye. Ọ naadọtakwa ndị nchọcha n’asụsụ ahụ. Nchọcha a abụghị ekwusie 
ọgwụ. Ndị nchọcha ọzọ nwekwara ohere ime nchọcha n’isi okwu a n’ụzọ ọzọ ọ kacha ebe anyị emetughị 
aka ma ọ bụ kọwaa nke ọma n’isi ọkwụ a.  

